საქართველოს შრომის, ჯანმრთელობისა და სოციალური დაცვის მინისტრის

ბრძანება №01-33/ნ

2011 წლის 15 ივნისი

ქ. თბილისი
„ფარმაცევტული პროდუქტის რეალიზატორის მიერ სამედიცინო საქმიანობის სახელმწიფო რეგულირების სააგენტოსათვის საბითუმო და საცალო რეალიზაციის დაწყებისა და დასრულების შესახებ შეტყობინების ფორმისა და წესის დამტკიცების თაობაზე“ საქართველოს შრომის, ჯანმრთელობისა და სოციალური დაცვის მინისტრის 2009 წლის 20 ოქტომბრის №338/ნ ბრძანებაში ცვლილების შეტანის შესახებ
„ნორმატიული აქტების შესახებ“ საქართველოს კანონის მე-20 მუხლის მე-4 პუნქტის შესაბამისად, ვბრძანებ:
1. „ფარმაცევტული პროდუქტის რეალიზატორის მიერ სამედიცინო საქმიანობის სახელმწიფო რეგულირების სააგენტოსათვის საბითუმო და საცალო რეალიზაციის დაწყებისა და დასრულების შესახებ შეტყობინების ფორმისა და წესის დამტკიცების თაობაზე“ საქართველოს შრომის, ჯანმრთელობისა და სოციალური დაცვის მინისტრის 2009 წლის 20 ოქტომბრის №338/ნ ბრძანებაში (სსმ III, 20.10.2009, №127, მუხლი 1465) შეტანილ იქნეს შემდეგი ცვლილებები:

ა) ბრძანებით დამტკიცებული ,,ფარმაცევტული პროდუქციის საბითუმო და საცალო რეალიზაციის დაწყებისა და დასრულების შესახებ სამედიცინო საქმიანობის სახელმწიფო რეგულირების სააგენტოსათვის შეტყობინების ფორმის” (დანართი №1) მე-6 პუნქტი ჩამოყალიბდეს შემდეგი რედაქციით:

„6. საცალო/საბითუმო რეალიზატორი:

აფთიაქი (სპეციალიზებული სავაჭრო ობიექტი)

საცალო რეალიზაციის სავაჭრო ობიექტი

ფარმაცევტული განათლების მქონე პერსონალი

დამოუკიდებელი სამედიცინო საქმიანობის სუბიექტი ფიზიკური პირი

საბითუმო რეალიზატორი.“;
ბ) ბრძანებით დამტკიცებული „ფარმაცევტული პროდუქციის საბითუმო და საცალო რეალიზაციის დაწყებისა და დასრულების შესახებ სამედიცინო საქმიანობის სახელმწიფო რეგულირების სააგენტოსათვის შეტყობინების წესის” (დანართი N2) მე-3 მუხლის „ვ“ ქვეპუნქტი ჩამოყალიბდეს შემდეგი რედაქციით:

„ვ) რეკვიზიტში 6. „აფთიაქი (სპეციალიზებული სავაჭრო ობიექტი)“, „საცალო რეალიზაციის სავაჭრო ობიექტი, „ფარმაცევტული განათლების მქონე პერსონალი“, „დამოუკიდებელი სამედიცინო საქმიანობის სუბიექტი ფიზიკური პირი“ და „საბითუმო რეალიზატორი“ – მიეთითება ერთ-ერთი მათგანი, გარდა ამ ბრძანებით დამტკიცებული წესის მე-2 მუხლის მე-6 პუნქტით გათვალისწინებული შემთხვევებისა.“.

2. ბრძანება ამოქმედდეს გამოქვეყნებისთანავე.

მინისტრის მოვალეობის შემსრულებელი


ი. გიორგობიანი
